
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Ай кер тыlащ няlмет па вет-
мет хатlатан «Араh, монщаh, 
потраh ёх» яlпа этам lуhатты 
нэпек Lорвош район куртатан 
этаlтаса. Нэпек верам нэ Зи-
наида Викторовна Лонгортова 
уйтантопсая ёхтыlыйм хоятат 
ещаl потар тус. Двухтомник 
lыпия понам потрат, монщат, 
арат, йис потрат, lуhтарат, 
потар шупиет иса ханты рут 
хоятlуван ханшсайт па потарт-
сайт.

Lорвош район куртатан мир 
lоват уятты lуhатты нэпекат, 
арат, монщат ханшты хоятат 
усат. Lув кутэlан – Роман 
Прокопьевич Ругин, Прокопий 
Ермолаевич Салтыков, Микуль 
Иванович Шульгин, Сергей 
Макарович Кондыгин, Роман 
Григорьевич Кельчин па па 
хоятат. Нэпека lоhаlтам по-
трат ханшам хоятат рутlаl 
уйтантопсая ёхтыlысат, кни-
гаятан мойlаптасайт.
Яlпа этам нэпекан анта 

туп мир хуват уятты ханты 
хоятlув ханшапсайlаl понман 

Ямальской многопрофильной колледжа там 
пуш нумасlа 240 хоята аршак вуты, туняl 
таl пиlан артаlаман. 930 абитуриента йиl. 
Щи веран яlап рупата щирата утаlтаты 
питlайт.

Нови тут пиlан хоты рупитты, lэтот ка-
вартты па нянь паlты, нэhат-ёхат хорамаhа 
верты, веб-разработка па па хорпия рупатая 
утаlтаlайт. Щит эlты мосаl официальной 
сайт хоща вантты. Мет шопаh щи 
вер мосаl, хой ашкуlа юпийн ун 
тахая утаlтыты манты lаhхаlа.
«Ямал «Профессионалитет» про-

ект хуват рупитаl. Муh энамты 
няврэмат утаlтаllув, хота щимащ 
рупата шеhк мосаl. Ямальской 
многопрофильной колледж ин 
380 предприятий пиlан рупитаl, 
щита рупитты хоятат потарlат, 
муй хорпи специальность щиран 
уlты хоятат lувиlаlа мосlат. 
Щутщаты ёхтыlыты мойh хоятат 

Стоповер-программа 
еllы рупатайl 

туllы

Там таlан округеван ай кер тыlась 
оlаhмет хатl эlты «Ямал» авиакомпа-
ния «Полярный круг хося сютсяты» 
программаеl еllы туllы. 

Хой муh мувева сютсяты яhхты 
утсийl, я���������������������������h��������������������������хты сютсясапсая тохlаh хо-
пан манты билетат, Пулhават вош эlты 
манты юшаlа lоhаlтам вошат, сютсяты 
хотан хоlты тахайт, тохlаh хоп lатты 
таха хот эlты гостиница унты тыеl-
тохеl манты юшаl, Кев эlты хатэмиты 
тутlыты пормасат lоhаlман уllат. 
Портал хося си сютсясапса эlты вант-

ты рахаl, «Ямал» авиакомпанияйн би-
летат lутты. Си проект хуват олаh рейс 
2022-мет таlан ус. Хасям таlан си юш 
хуват хуlамхосьяh маршрут верса. 

Альбина Тырлина ханшам потар

Араh, монщаh, потраh 
ханты мирэв

Яlап рупата уйтты щира утаlтаlайт

уllат. Хуl-вой веlпасlаты, 
вуlы шавиты, ай куртатан 

уlты монщаh хоятат па айlат 
ёх потарlаl ищи тохи понт-
сайт. Там нэпек lуhатты по-
райн, энамты няврэмат кушкепа 
уятты питlат, хой хоятат усат 
па ин там хатlатан уllат, 
ханшlат, монщlат па арыlат. 
Зинаида Викторовна шеhк ун 

рупата верас, щи lуhтапсайт по-
хла акатсаllы. Ханшам хоятlаl 

уlапсайlаl па мон-
щам потарlаl lуhатты 
щира lэщатсаllы. 
Нэмоlты порайн хан-
ты мирэв щимащ нэ-
пек ант таиlыйс. Та-
миты похла акатман 
мохты ныlа, муй 
арат нопсаhа, тусаhа 
ханшты па потарты 

хоят ханты мирэв тайl. 
Там двухтомник ЯНАО ре- 

дакционно-издательской комис-
сияйн вантса па эсаlса. АНО 
«Ямал-Медиа» эсlам нэпе-
кат куртата туты па хоятата 
этаlтаты нётас.

Зоя Куртямова ханшам потар

пиlан рупитты ураhан ин кат пуш аршак 
хоят утаlтаты питсув, 25 эlты 50 унты», – 
ЯНАО образование куща lаhкар ху Марат 
Накышов ястас.
Там таlан энамты няврэмат верытlат 23 

специальность пирыты, ихощъяh профессия 
щиран. Щи тумпийн lапат программа мушаh 
няврэмат ураhан верман уl.

Аллина Тоярова ханшам потар

Пирасты 
вера иса   
lэщатыса 

Мир верат

Па lапатан, 15-17-мет хат- 
lатан, Россия Президент 
пирыlув. Округан там вер яма 
постаман па верман уllа. Кашh 
понам хоят lув рупатайl туhа 
щира туllы.

Ямал lоватан пирасты ха-
ратан наблюдателят рупитты 
питlат, аратаlан 600 хоят. 
Там хатlатан lув туhа щира 
утаlтасайт, общественной штаб 
рупитты питаl, электоральной 
экспертат похал ищи рупатайl 
уйтlаllы.
Ай куртатан, тащ хотатан, 

хуl веlпасlаты тахаятан хоя-
тат ёш пос понтсат, хой lув 
щирэlан Президента уlты 
вераl уl. Щи рупата курк 
тыlащ 25-мет хатl вуш эlты 
туты питса.

Округеван яlап таl эlты катра 
хотан уlты сот хольмаh семья 
сертификатат шитсат. Хутъяh – 
яlап хот lутсат. Там таl эlты 
хон мувев хуват па округеван си 
программа хуват яlап хот lутты 
рахаl. 

Сохаптаты охаl хут миллион 
соlкувая хойl. Мет ар хот Тю-
менской, Хон Петра, Свердлов-
ской па Краснодарской муван 
lутlа. 
«Си программа очередь ант 

тайl. Хоятат, хой хасям таlан 
нэпекlаl lэсятсэl, там пуш сер-
тификатат шитсат. Нэпекат ай та-
хайт потты тыlась оlаhмет хатl 
унты маты мосlат», – ЯНАО хот 
верат пиlан рупитты департамент 
хося воlаh специалиста уlты нэ 
Ольга Караяниди ястас.
Сертификат сот хатl рупитаl. 

Хуlам тыlась моlтас сыс хот 
lутты мосаl. «Госуслуги» портал 
хуват нэпекат lэсятты. 

Округ семьяйт сэма питам 
няврэмат ураhан «Малыши 
Ямала» мийlыты мойlапса 
хошапат тумпийн, хой ки-
мет, хуlмет па еllы сэма 
питам няврэмаl ураhан 
няlъяh пеlа кат сёрсаh 
электронной сертификатан 
ма������������������������l�����������������������айт. Симась нётапса ха-
сям таlан верса.  

Си охат аhкеlа «Мурах» 
нэмпи картая понlайт. Си 
ураhан «Госуслуги» портал 

па «Мир» карта тайты мосаl. 
Ай кер тыlась оlаhмет хатl 
эlты, хой сертификат ши-
тас, округев хуват «Детский 
мир», Пятёрочка» lапкаятан 
па «Ozon» маркетплейсан 
lутты пормасат карточка ху-
ват сохаптаты рахаl. «Ozon» 
маркетплейсан «Соц.сертифи-
кат» значок уятты па «Карта 
МИР па соц.сертификат» по-
зиция хуват сохаптаты. 
Хой няврэмаl антом окру-

геван сэма питас, округ 

ЗАГС сэма питты нэпек тай-
ты мосаl. Кат тыlась сыс 
соцзащита уlты тахайн за-
явление ханшты па «Мурах» 
карта lэсятты. 
Там таl Ямал муван няв-

рэм Таlа постаман уl. Хон 
мувеван – семья Таlа. Си-
шан округ семьяйт па няврэ-
мат кеша ар хорпи нётапсайт 
верты питlайт. 

Альбина Тырлина 
ханшам потарhан

Овс мув 
lэвпасат 
Сочийн 
альсайт

Хащам lапатан ветъяh 
моlтас архорпи lэвпас Сочи 
вошан мира этаlтаса, хун 
энамты няврэмат Всемирной 
фестиваль манас.
ЯНАО эlты щита МП 

«Ямальские олени», МУП 
«Паюта», РА «Орион», СПССК 
«Приобье», ООО «Северянка» 
па Оlаhмет Шайh Мануфакту-
ра lэвпасат этаlтысат. Мойh 
хоятат щита нёхи па хуl 
эlты верам lэвпасат верыт-
сат уhlа хошкиты, lавемиты 
па каврам шай йинщемиты. 
Щи тумпийн, хоя муй сама 
рахас, lутты верытсат.

Аллина Тоярова 
ханшам потар

Пирасты вера иса lэщатыса 

Lорвош районан Щаня ёхан 
муван аlаhшак пирасты вер 
пуншантас. Хащам lапатан 

куртаh па тащ хотаh хоятат 
голосуйтсат. Щит Нымвош-
курт, Овоlыh, Тыlтам, Мув-

курт, Ёхантай куртат па щаlта 
хуlмет, няlмет, ветмет тащ 
хотан уlты хоятат. 
Щи тумпийн па «Уютный 

Ямал» викторина хоща ищи 
пиlтащисат, инщасапсайт хоща 
ту�������������������������h������������������������а щира мосты посат понт-
сат. Викторина вопросlаl 
«Хоттэl таl» эlты уllат. Кашh 
59 пирасам хоят вератаl моlты 
шитты (выиграть). Мет ун ши-
топса – щит хот. Щи тумпийн 
хонна каман хорпи мойlапса 
рахаl шитты: велосипедат, те- 
левизорат па па пормасат.
Щишан, хоl пирасты хара 

яhхаты, па ёш пос понаты. 
Щит эlты муh еllы уlапсаев 
lойl.

 Людмила Рочева 
ханшам потар

Округ семьяйт яlап хота lоhlат
Си программа хуват хот шитты 

утситы хоятата вет таl моlтас 
округеван уlты мосаl, хон мув 
хуват хот ант тайты, вет таl сыс 
хот пиlан манты верат ант вер-
ты, хот шитты ураhан нэмоlты 
охат ант вуйlыты. 
Си программая катра хот соб-

ственника па социальной найм 
договор тайты хоятат lойты 
верытlат, тайты хотlаl воша 
ёхlы маты. Куртан уlты хоятат 
па тохи lойты верытlат. Сохап-

таты охаl хотан ханшlтам хоятат 
lуhатlайт па муй арат квадрат 
тайlат, ситат сохаптаlайт. Хон 
мув хуват сохаптаты квадратной 
метра 97 547 сёрс соlкувая хойl. 
Хой хув округеван рупитаl па 
вантlа. 
2025-мет таl унты си про-

грамма хуват 1 млн квадратной 
метра катра хотан уlты хоятат 
хотан маlайт. Там хатlа нийlсот 
семья хот шитсат. 

1600 электронной сертификат шитсат

Айкеlат

«Касаh таl заготовительной 
кампания Ямал хуват щёхар 
тыlащна Приуральской район 
эваlт пинщаl. Ас потты тыlащ 
эваlт ван хатlап тыlащ холты 
маса па нёха lэщатты тахайт 
пинтщаlат. 2023-мет таlна 
муh 2  900 тонна каlаh нёха 
lэщатсу, 2019-мет таl эваlт ки 
вантман, щит кат пус ар», – 
Ямал АПК департамент коща 
Андрей Рубашин лавас.

Итта убойный комплексат 
калаh нёха ораhна алhищ ох 
маты щир тайlат, щит хонты 
убойной комплекс пеlа нёхайт 
ант китсайт, lув па мули ал- 
hищ сохаптантыlат. Щи онтас-
на вутн яhхты нэhхэт ораhна 
алhищ ныlа, мала ораhна lув 
ох вуlат, щитна каlаhlаl мет 
ямас савиllаl, убойна маты 
нёхайlаl мет ямат. 
Там хатl Ямал хуват lапат- 

хощъёh заготовительной ком-
плекс ропытl. Йиlап таl ёхтам 
итна там хатl маса мули ветсат 
ветъёh молтас тонна lэщатса, 
щит туняl эваlт 1,4 эваlт ар. 
2023-мет таlна совхоз «Байда-
рацкий» па «Тазовский» сель-
хозпотребкооператив Хон мув 
хуват алhищ этсат па отща 
сертификатна масайhан, сыстам 
каlаh нёха lэщаттан ораhна.

Хон мув Правительство холна 
хольмаh миллион соlкува йи пус 
маты ох нятапсы ораhна китас, 
нэhхэт эlты хой «Мать-героиня» 
звание па «Родительская слава» 
орден тайl, щимащ партапсы 
премьер-министр Михаил Мишу-
стин яс пасна понас.

Щи хольмаh миллион эваlт 
хос миллион «Мать-героиня» 
звание тайты ныhат ораhна 
манаl, 5,5 млн – «Родительская 
слава» орден тайты хаттэlатна, 

Приуральской район коща 
каlаhаh нэhхэт емаh хатl хоща 
lэщатыты верат пущщи лаваlтас. 
Lув лавтаl ясаhна мет волаh 
емаh хатl Охсар похална олта 
питl. 

«Итта муh мули ор хатат 
сохты схема версу, 
тынэсты, касты ха-
рат, сцена па нявремат 
ентты таха. Там пус 
майlата ёхатты нэhхэт 
ораhна машинайт амат-
ты ораhна кат парков-
ка lэщатlу. Щи том-
пына курна сосыlыты 
нэhхэт ораhна щирl ёс 
верlа», – Приураль-
ской район коща Иван 
Сакал лавас.

Йиlаптан 
lэщатlайhан
Lорвош район ай похлат 

хуват яhхты кат катер камера 
видеонаблюдения па тур сый 
хансты пормасатна аматlайhан, 
щит «Победа-75» па «Обь-3».

«Итта завод эваlт эсты 
йиlап катерат мохты щимащ 
системайна аматlайт, каррасак 
этам катерат щимащ порма-
сат ант тайlат. Щитна муh 
номасна ёхатсаю, муh хощев 
похлат хуват яhхты катерhан 
йиlаптан lэщатта», – Lорвош 
район администрация эваlт 
лавса. Щи томпына Асов, 
Lорвош па Питляр похлат-
на катер lаяlты павильонат 
верlайт.

Дорогие женщины!

Сердечно поздравляю вас с 
Международным женским днём – 
8 Марта!

Сегодня прекрасный повод вы-
разить всем вам слова признатель-
ности и благодарности за ваше 
внимание, любовь, безграничную 
поддержку и умение делать окру-
жающий мир лучше и светлее. 
Женщина – это источник мудро-

сти и терпения, красоты и вдох-
новения. Вы успешно совмещаете 
заботу о семье, профессиональную 
деятельность и участие в обще-
ственной жизни. Своим трудом и 
душевной щедростью вы делаете 
наш регион гармоничным и про-
цветающим. 
Пусть в семье царят мир, бла-

гополучие и гармония! Чудесного 
вам настроения, радости и бла-
гополучия. Будьте счастливы и 
любимы!

Губернатор 
Ямало-Ненецкого 

автономного округа
Д.А. Артюхов

Дорогие наши 
женщины!

От всего сердца поздравляю вас с 
Международным женским днём! 

Во все времена женщина оли-
цетворяла главные человеческие 
ценности – любовь, семью, новую 
жизнь. Матери, жёны, дочери – 
вы приносите в мир радость и 
доброту, наполняя его гармонией 
и красотой. 
Сегодня в автономном округе не-

возможно найти сферу деятельности, 
в которой ямальские женщины не 
добились бы успеха. Благодаря 
вашей интуиции, жизненной му-
дрости, способности к разумному 
компромиссу, вы показываете ре-
зультаты в бизнесе и государствен-
ном управлении, здравоохранении и 
образовании, спорте и искусстве. Вы 
осваиваете даже те профессии, кото-
рые обычно считаются мужскими и 
требуют решительности, силы воли 
и умения быстро принимать реше-
ния в нестандартных ситуациях.
Мы искренне гордимся ваши-

ми достижениями в общественной 
деятельности, восхищаемся способ-
ностью тактично смягчить, гибко 
убедить и последовательно настоять 
на своём. Ваша нежная сила вдох-
новляет нас на подвиги и героиче-
ские поступки, а трудолюбие, пре-
данность семье и работе являются 
примером для всех поколений.
Пусть рядом с вами всегда будет 

крепкое плечо, близкие окружают 
заботой и вниманием! 
Желаю вам счастья, профессио-

нальных успехов и исполнения са-
мых сокровенных желаний! 

Председатель 
Законодательного Собрания

Ямало-Ненецкого 
автономного округа

С.М. Ямкин

Каlаh нёха мет 
артан lэщатсат

Вера Климова хансам потрат

Ох нятапсына маlайт

Вет таl сыс Ямал мув каlаh нёха 
lэщатты вер кат пус вуlамсаllы. 

Юхы хыщам нёха lэщатты кампания 
хоща МП «Ямальские олени» Ямаль-
ской район, ООО «Тазовские олени» 
Тазовской район па МУП «Паюта» 

Приуральской район эваlт нох этсат. 
Ловатlна, йи ёр понман кат щёрс 

молтас тонна lэщатсат.

холна 5,2 млн – хой 
щи орден хоща холна 
медальна мийман ол», 
– кабмин сайт хоща 
хансман ол.
«Мать-героиня» зва-

ние тайты ныhат 1 
млн соlкува, «Роди-
тельская слава» ор-
ден тайты хаттэlат 
– ветсат щёрс, щи 
орден хоща маты медаль тайты 
хаттэlат холна катсат щёрсна 
маlайт.

«Мать-героиня» звание 2022-
мет таl эваlт мата питса, хой 
ёh, ёh молтас няврем тайс.

Каlаhаh нэhхэт емаh хатl

Емаh хатl верты хар Ас сыlна 
олта питl, итта мет алаhна ёhк 
куlатl артаlаlа. Щи рахты щир-
на ки хайl, веlащ ланщ эваlт 
сыстамта питlа. Охсаркайна ка- 
lаhаh нэhхэт емаh хатl ай кер 
тыlащ 29-мет па 30-мет хатlhан 
манта питl.

Шоши мир хоятlув

Щимащ ям ясhат Югра мувн 
уйтаh ханты имия Людмила 
Романовна Хомляк (Лельховая) 
ястаlув. Lув ропхаh курк тыlащ 
10-мет хатаlан 75 таlа йис. Щи 
тумпийн муh lувеlа ястаlув – 
хув йис, хув нупат ойhа-щуняhа, 
тумтака рутlаl кутн ат уl!

Людмила Романовна Паштар 
куртан сэма питас. Lув ащеl хуl 
па вой веlпасlаты хуя, колхоз 
кущая ус. Антеl lувеlа хуl 
веlты нётас. Люда эвие айтэlн 
антеlа-ащеlа нётас, щи тумпийн 
няврэмат ураhан арсыр умащ 
верат, емаh хатlат, ёнтты харат 
lэщатыйс. 
1956-мет таlн, хун колхо-

зат уна версайт, Паштар кол-
хоз Тукъякаh колхоза каратса, 
щишн lыв семьяеl Тукъякаh 
курта касlас. Щита Люда эвие 
ашкуlая манас, еllы Поlнават 
куртан утаlтыяс па щита ашкоlа 
етшаптас. Еllы 1967-мет таlн 
каркам ханты эви пиркаше-
ка утаlтыйс па Касом куртаh 
lапкайн рупитты питас. Щи тум-
пийн lув комсомольской тахайн 
кущая ус па айlат эвет, похат 
пиlн арсыр ям верат верас. Ям 
рупата ураhан lув делегат иты 
па хон пелак Монголия мува 
щутщаты китса. Щита lув яп-
сыена вантас па оша понас, муй 
щирн щита мир уllат, муй щирн 
айlат ёх яlап уlапса lэщатlат. 
Щи ям номсат пиlн ёхи керlас 
па тата еllы апраhа рупитты 
питас. Рупата па комсомольской 
верат тумпийн lув 1973-1983-
мет таlатн женсовет кущая ус. 
Lув щи тахая lоhам нэhат пиlн 
хоттэl ёха, имета арсыр нушайт 
туhматты нётас.  
Людмила еllы утаlтыты ву-

Монщаl-араl еl ат манl

ратас, щишн Тупаl вошн охат 
пиlн рупитты таха етшаптас 
па Касом куртан «Линейно-
производственной управ-
ление», еllы «Казым- 
энергогаз» тахеhанан 
ох lуhатты нэhа ру-
питас. 
1993-мет таlн уlапсэl 

па щира керlас – Нови 
саhхом вошн мадьяр 
мир уйтаh учёной нэ 
Ева Адамовна Шмидт 
пиlн уйтантыйс. Lув 
Л.Р. Хомляк «Овас хантэт йис 
потрат, монщат, арат акатты 
хот» хоща рупитты вохсаllы. 
Учёной нэ эlты Людмила Ро-
мановна утаlтыйс, муй щирн 
йис потрат, монщат, арат 
акатты мосl, нэпека ханшты, 
финно-угорской транскрипция 
щирн ханшты па па арсыр на-
учной верата. Щиты 1997-мет 
таlн рут ясаhан «Монщат» ки-
ника этас. 2002-мет таlн Е.А. 
Шмидт онтасн «Арэм-монщем 

еl ки манl…» научной киника 
эсlас. Щи тахайн рупитмаlн 
Л.Р. Хомляк арсыр научной 
нэпекlаl ханшас па мирхотатн 
lуhтас. 
1999-мет таlн Л.Р. Хомляк 

Санкт-Петербург вошн А.И. 
Герцен нэмпи педуниверситет 
хоща уlты Овас мир инсти-
тут етшаптас па няврэмат 
йис уlапсая па культурология 
утаlтаты нэhа йис. Lув еllы 
научной рупата туты питас.

Щи тумпийн ханшам йис 
арат, монщат, потрат «Ханты 
ясаh» газетая па ханты ради-
вая китсаllы, 1997-2000-мет 
таlатн внештатной корреспон-
дента ус.  
Там ханты ими хорамаh 

турсыйl тайlаllы, уlапсайl 
хуват ханты йис арат, lув хан-
шам арlаl арсыр емаh хатlатн 
арыйl, щи тумпийн туса якl. 
Маргарита Фёдоровна Рябова 

(Яркина) пиlн етнхотат 
аляс. Lув Нови саhхом 
вошн «Овас хорамат» 
тахайн хорамаhа арыйс 
па якас. 

Lув икеl пиlн 
хуlам няврэм эн- 
маlтас, похl анто-
ма йис. Lувеl па 
ин хиlыlаl ищи 
ханты ясhа, арат 
арыты, якат туса 
якты утаlтас. 

Щ у т щ а т ы 
манмаl юпийн 
Нях (Нягань) 
воша касlас, 
тата ищи хан-
ты мир йис 

уlапса lаваlман 
уl. 2011-мет таlн 

округ куща грант 
нётопсы ох ёша хоlамтас па 
«Ас имет монщат» киника 
эсlас. Нях вошн lув шоши 
мир катра пормасат lаваlты 
хотн вошаh ёх па няврэмат 
ханты ясhа утаlтаl, арсыр 
емаh хатlат lэщатты нётl, 
вошаh па мойh мир ураhан 
арыйl, якl. 
Людмила Романовна 1994-

2003-мет таlатн «Югра lыl- 
hоптаты» («Спасение Югры») 
шоши мир тахая lоhмаlн ар-
сыр верат тус.
Там lуhан хон пелак Вен-

грия мува манl, щита Ева 
Шмидт нумман щира ун мир-
хот lэщатlа, lув щита по-
тартты питl, хоты сахат lув 
пиlэlн рупитас.
Ар таl шоши мир йис 

уlапса еllы тувмаl ураhан 
lув ар ишакты нэпекат ёша 
хоlамтас, щит «Югра мув 
ветеран труда» нэм, округ 
Дума Почётной грамота, округ 
Дума губернатор ишакты нэ-
пек, «Югра lыlhоптаты» та-
хев эlты «Признание» нэмпи 
мевl пос, Нях вошаh культура 
верат туты таха эlты «Благо-
дарность» нэпек па па ишакты 
нэпекат.

Людмила Шульгина 
ханшам потарХ

Утаlтаты ёх верат

Хасям lапатан Пулhават 
вошан няврэмат рут ясhа 
утаlтаты хоятат касты 
ёхтыlысат. Оlаh пуш си-
мась касапса садикан ай 
няврэмат пиlан рупитты 
ёх кутан верыlыса. Там 
лопасан няврэмат хан-
ты ясhа утаlтаты хоятат 
эlты потрэм туlэм. 

Няврэмат ханты ясhа утаlтаты 
ёх кассат

Конкурсата яhхlат, грантат 
ёхтаптаlат

Ольга Николаевна Пандо Охсарка вошан 
рупитаl. Кашh таl симась тахая ёхтыlыйl, 
няврэмат касапсая тутlыйl. Там пуш нох питам 
хоятат кута этас. Потар верас: «Ма кимет пуш 
си касапсайн касlам. Потартсув, хоты 
мосаl муhева рупитты па хоты няврэ-
мат утаlтаты. Мосаh моlты няврэмат 
потарты ант хошlат, туп хуllат, хой 
урока яhхты ант lытlа. Муh ситы 
урокlув lэсятlаllув, lувиlаlа рут 
ясhеl утаlтаты па рут ясаh уроката 
яhхты каш ат ус. Lув вантlат, хоты 
lув lоватэl няврэмат конкурсата 
яhхlат, грантат ёхтаптаlат.  
Там пуш ма эвием – Светлана 

Тайшина кат грант ёхтаптас. Олим-
пиадая ёхтыlыйс, рут ясаhан потар-
тас, заданияйт верас. Хус сёрс ёша 
пайтас. Хоlна путёвкайн мийlыса, 

Антон Эдуардович Максаров 
Горка вош эlты ёхтыlыйс. Lув 
кимет таl ашкуlайн рупитаl, 
няврэмат ханты ясhа утаlтаl. 
Lув па каматса ясаh ястас: «Хон 
Петра вошан утаlтысам, Управ-
ление образованияйн Мужи во-
шан рупитсам. Си юпийн Горкия 
рупитты китсайм.
Там конкурсан Овс мув много-

борье касапсайт эlты мастер-
класс альсам. Ханты ясаhан 
нэмlаl потартсув. Визитной 
карточкайн ма эlтэм потарт-
сам, хота аhкем-асем уllаhан. 
Lув Пит���������������������l��������������������ор курт эlты, ур хо-
тан яhхсаhан, каlаh шавиман 
усhан. Ин пенсияйн уllаhан, 
сютсяlhан.
Урок этаlтысам: «Вуща уlа, 

ханты ясаh!» Оlаhмет клас-
сан утаlтыты няврэмат ураhан 
lэсятсэм. Ханты уlапса эlты, 
хоты хантэт касlыман яhхlат, 
муй тахаятан lойlыlат. Кашh 
lойlыты таха вой нэм тайс, си 
ясhат утаlтасув». 

Нина Михайловна Егерь рупитты питсямаl 
эlты, рут ясhа няврэмат утаlтыты хоятат 
утаlтыты нэhа рупитаl. Кашh порайн lув рут 
ясаh олимпиадайн па симась конкурсан эксперта, 
жюри хося уllыйl. Си касапса эlты каматса 
ясаh ястас: «Там уйтантопсайн ашкуlайн няв-
рэмат ханты, ур, саран, селькуп ясhа утаlтаты 
хоятат кассат. Хоятат па этаlтыты презентаци-
яйт хуlсув, мастер-классат, проектат вантсув. 

Lувиlаlа альты мосас, хоты lув рупатаеl 
манаl. Ты ёхатсат, сит шеhк ям. Касты хоятат 
кутан веlси рупитты ёхтам ёх ус. Там порайн 
современной урок туты верат уllат, муй хорпи 
технология хуват рупитlат, вантсайт. 
Там пуш шимаlшак симась хоят ус. Тамась 

тахая туhа сира lэсятыты мосаl. Ашкуlаятан 
методобъединение эlты хоятата ёхтыlыты 
мосаl, русь ясаh туты хоятата. Муй хорпи 

урок, проект, мастер-класс верlа, 
туhа сира яха вантты, lэрапты, 
lэсятты. 
Хувн няврэмат пиlан рупитты 

хоятат уятlат, муй эlты няврэмата 
потарты, хоты урокаl верты, няврэ-
мата урока каш яhхты ат ус.
Ёхатты хоятат lув кутlаlан по-

тартсат, хоты па хоятат урокат масат, 
вантсат, консультация вуйlысат. Си-
шан ситат хуват рупитты ки питlат, 
урокlаl яма тыйlат па няврэмата 
рут ясhеl каш утаlтыты питаl. 

(Еllы 8 лопасан lуhтаlн)

Альбина Тырлина ханшам потар 

Ёнтман рут ясhеl уятты 
питlат

Рут ясhа няврэмат утаlтыты хоятат энмаlтаl

Севастополь воша яhхас. Исследовательской 
рупатайт верlув. Си рупата пиlан Новый Урен-
гой воша яhхсаман, нох питыlыйс па грант 
шитыlыйс. 
Тата «Хат тэl» урок масам, мастер-класс 

этаlтысам. Муй хорпи ясhат семьяйн уllат, 
потартсув па утаlтасув». 

Порават ху потрат

Таl пора 
каlаh ёх 
хоща

                      
Каlаhн Ас вуншты юпийн, 

Питlор вутпелакан касаlман 
хотlув lойсат, хота Сыптаh 
ёхан тайl па кимет ханты 
Питlор ёхан тайl, щи унты 
касlысув. Щит Хотвоl лот па-
тыя аяllа. 

Таl сыс каlаhата мет ям 
пора. Сотаятн эсаllаят ращ 
lэтыя. Щи восты ращ эlты 
каlаhат сора войтlаят. Нэман 
яха ант акты���������� ���l��������� ���ыlаят, воль�
няя эсlыlаят, нёхаяhа йиlат. 
Рахтына эllаl яма вантасlат, 
нёхайlаl войяhа йиlат. 
Тыlащ энамты порайн юхаh 

тахайн кораль верlа. Тащ lу- 
hатlа, щи кеша кущаят вох- 
lаят, каlаh леккарат, куртэв 
эlты па хоятат ёхтыlыlат lув 
шоши каlаhlаl ванттыя, камн 
аратэl уl. Хоптэт, миныруват, 
ныh каlаhат, сыраят, хорат, 
хоптаркаят, пешет, ай хорат, 
ай сыраят, молхэт.

Герман Наков ханшам потар

Неврэмmт oнmlтmта ёх 
йемmh kbтlmт Салехард 
вочmн вbры. Тыв ювит 
Увmс мmв неврэмmт рmт 
ясhа oнmlтmта ёх кутэlmн 
кmста. 
Kolmм kbтml lын арсыр 

партmп вbрсmт: «Педаго�
гическая импровизация», 
«Мастер-класс», «Проект 
проекта», «Визитная кар�
точка», «Экспертная точка 
зрения».
Kbнтmк неврэмат oнmlтmта 

рmт ясhа чет Ольга Нико�
лаевна Пандо, Антон Эду�
ардович Максаров, Лариса 
Петровна Жаринова. Лын 
мет йема тэм конкурсmн 
кассmт па нух zи питсmт.
Мmh йемэт амэтсув! Ат 

йеllы верlal йема тывlmт, 
ат kbнтmк ёх неврэмmт 
oнmlтmта рmт ясhа Россия 
энml конкурса мmнlmт.

Галина Кечимова 
ханшmм потар

Воlаh Ляля яhхиlысат, 
рут мувиеl сайlыlысат

Ун йирэм Гурий Анто�
нович ханты нэмl Курэй. 
Сэма питас 1898-мет таlн. 
Имеl Марфа Ивановна 
1896-мет таlн, сэма пи�
там нэпекl щирн. Яlта 
хот опаращl Кондыги�
на.
Ун похан Василий 

Гурьевич 1921-мет таlн 
сэма питас. Ляль этам 
порайн ущ тыlащ 9-мет 
хатаlн 1943-мет таlн 
муваl аратыты туса. 
Ляльн такан lыпеl 
мушмаlса. 1944-мет 
таlн, курк тыlащн 
ёхы китса. Хув-ван 
уlман, ляльн нёlн 
мушмаlтам нюламlаl эваlт 
парас. Няврэм ант таяс.
Апще����������������������l��������������������� – Семён Гурьевич На�

ков 1925-мет таlн сэма питас. 
Lуhн 1943-мет таlн Кевн усат. 
Семён каращ, lаhкраh-куншаh, 
энамты ханты няврэм. Васи�
лий яйl военкомат унты туты 
маныlыяс, щиlта ляль пеlа 
ищи туса. Куш таllаl щирн 
хоlна ай ус. Проскуровская 
Краснознамённая дивизия хоща 
лялясас. Юхат 1944-мет таl 
эваlт Украинский фронт харн 
лялясас. 

Ляль етшам 1945-мет таlн, 
оlаh тыlащн 18-мет хатаlн 
Венгрия хонан Хуlмет Укра�
инский фронт Балатонская 
оборонительная операция ляль 
харн лялясас.
Ай кер тыlащн 6-мет хатаlн 

1945-мет таlн Шапонья нэмпи 
курт леп ант паlман энамты 
ханты Семён Наков немщат 
ван кута эсаlман, пошкан эlты 
паратсаllы.
Ант паlман лялясмаl ураhан 

Семён Гурьевич Красной Звез�
ды мевl картына мойlаптаса. 
Щи нэпек 19-мет хатаlн ай кер 

тыlащн постаса. 7-мет 
хатаlн ай кер тыlащн 
1945-мет таlн Венгрия 
хон арытыман Порават 
ху ляль харн тапас. 
Ёхы хув lаяlса. Хун 

ма сэма питсам, lув 
хощаяl ляксасам. Уна 
йисам, ляксам хоятэм 
уlапса lырамсэм па 
хоттэlэм пиlн Венгрия 
хонан яhхсув. Балатон 
нэмпи тув хоща Семён 

Гурьевич Наков лялясам лотн 
порыlысув. Щи пуляh нави 
хотаh, муhев вантман, охlув 
нумпиян пурlыман яhхаl. 
Эвием, Порават нэ Лилия, 
хоща ванамас па йиhка lатас, 
опсас па потартаl хорпи. Нави 
тохlаh вой муhев lаяlмаl 
хорпи. Номасн ёхатсаям, моса 
ляксам хоятэм ма пиlэма 
щиты уйтантыяс. Моса... ам�
там хорасl щирн ясаh ёхы, 
Пораватн китас... 

Герман Наков ханшам потар

Порават ху йирэм 
Лазарь Антонович 
Наков нум пелкаlн 
кат яй тайс. Оlаh 
отl Гурий, кимет 
яйl Григорий, ап-
щел Назар. Тащн 
касlыям ёх. Потрэм 
Гурий Антонович 
хоттэl эlты туlэм.    

Тус ясаh – тус потар

(Оlаh шупаl № 9 
(1208) lуhтаlн) 

Сикем вотас поlты питас. Юхат так во-
тан тыеl-тохеl ёваllайт, lыйм юх нуват 
херыlат. Вуlэт lонся оlсат. Туп вуlыlаl 
хося lоhты утсийс, вантlаllы ухаl эlты 
катра тахтэl охаl нумпелак эlты lарыйс 
па курlаl пуhlа эсlасас. Туп тахтэlа lойс, 
lаhкарlаl, курlаl апаlмасайт. Тахтэl 
вусаh ус, пунlаl куlа, lэпта йисат. 
Сикем хошма йис, матты ки 
аhкеlан ёшан апаlмаса. Ант 
па шияlасlы, хун вотасаl 
етшас. Ант па потса, катра 
тахтыйн хошмаlса. 
Ёхи ёхтас, тахтэl пар- 

катсаllы, сюhа понтсаllы. 
Вуlы хотан таlа йис, сикем 
сяль, яйhаlаlан утся вось-
каса, асеlан хайты ястам 
вуlэтан ант хайса. Туп сит 
эlты нумаlмас, тахтэl нох 
аlмасас па курlаl хося 
lарпемас. Сита юхаl па нёlат 
пиlан, хорам сотпаh кеши па 
тынсяh оlамтас. Куземкайl 
мойlапсайl еllышак пон- 
тсаllы, ёшlаl шанш пелка 
ханятсаllы. Тахтэl па карэ-
мийс па пормасlаl курlаl 
хося понтсаllы. Lув па сюhа 
манас. 
Мойlапсайlаl вусlы па 

веlпасlыты lэсятыты питас. 
Вой хося ой тайс. Мосаh 
асеl веlпасlыты тахайlаlан 
ар вой ус, мосаh lув ой тайс, 
мосаh тахтыйн нётса. Lув эlтайl хоятат 
потарты питсат, канасят ёхтыlыты. 
Яйhаlаl имеhhан сит эlты хуlсатан, 

ликасьсатан, атаlан ант оllатан, нумасlат, 
хоты икиlаl апсеl хося китты.
Йи пуш ун яйl имеl нох верlас па 

ястас: 
– Уlам вантсам, Куземкаев асеl 

веlпасlыты тахайlаl тутан вуситты 
утсиllы. 
– Ма па вантсам, – хоllаман кимет 

Вуlы сох
аньхеl ястаl, – веlпасlыты тахаята па 
хоятат эсlас.
– Муh си, асев тахайlува вуlыlув 

нюхаlсув, нэмоlтыйн ант хайсэв, – яйhаlаl 
нюхмасат.
– Lув хосяйl яhхаты, инсясаты, хоlся 

си арат вой уl. 
Муй верты, мантсатан. Манlат, вантlат 

иса тэlыя lаhки, нёхас, сос, lоlмах 
каlтам. Ёхам хося тохlаh вой иса тэlыя. 
Асеl ву�������������������������������l������������������������������ы хот шияlасhан, шитаман мант-
сатан. 
Куземкаев мохты асеl lуhхансяпат 

хуlсаllы. Амтас, яйlаl ёхатсат, ким 
хухаlмас. 
Пасан омпсас. Яйhаlаl шитаман омасlатан. 

Моlты пора сыс ун яйl ястас: 
– Муh асев веlпасlаты тахая вой веlты 

ёхатсув. 

Ай апсеl амтас, яйhаlаl lув пиlэlан 
унта яhхты питlатан.
– Унтэван вой ар. Муя мантсатан. 

Хоlыена войн тарамlаюв. 
Яйhан шитаман омасlатан, муй ястаlhан. 

Аlаhсахата йис, ун яйl ястаl:
– Ма тамхатl ёlан хасьlам, кур аllам, 

lэтот каварlам. Нын унта 
утся яhхатан. 

Апсеhан lэсятысhан, 
мантсатан. Туп ким 
этсатан, ун яйl хо-
тан уlты тахтыlаl, 

п о р м а с l а l  х о l 
х ы р с а l l ы , 
вантсаllы. 
Ю х  с э в -
рас, карты 
путlаl лё-
хитас, хатl 
шуп манас. 
Пут омпсас, 
нёхи кавар-

т а с ,  а п с и l а l 
lаваlаl. 
Сюhан амуй кумрэ-

маты питас. Тахтыlаl 
иl питсат, мув эlты 
питы ими ким этас. 
Хув охсохат, хулы эlты, 
аl волиlат, питы вась 
ёшат, хотхар унты ер-
нас. Ун яйl ещаl омп-
сас, вантаl. Сяlта кур 
тут пеlа lаlмас, юхат 
херэмасат, тут сэмат нох 

аlапсайт. Иныкев паlтамас, 
ясаh ястаты ант верытаl. 
– Сит наh таhха! – питы ими уваlтас. 

– Ёхlы ёхатсан, асен веlпасlаты тахайт 
эlты нумаlмасан. 

(Еllы па уl)

Альбина Тырлина толмащсаllы

Х
ор
: 

dz
en

.ru



Газета №10 (1209) Lапат хутмет (суббота). Ай кер тыlащ (март) 9-мет хатl 2024-мет таl8

Издатель
Департамент внутренней политики ЯНАО

(629008, ЯНАО, г.Салехард, 
пр-кт Молодёжи, д. 9, каб.708)

Отпечатано в АНО «Ямал-Медиа»
Юридический адрес: 629003, Ямало-
Ненецкий автономный округ. г. Салехард, 
мкр. Богдана Кнунянца, д.1, каб. 106

Фактический адрес: 629007, Ямало-
Ненецкий автономный округ, г. Салехард, 
ул. Чубынина, 39А

Газета 
«LУХ АВТ»
Адрес редакции: 
629003, ЯНАО,
г.Салехард, 

мкр. Богдана Кнунянца, 
д.1, каб. 106
(34922) 4-68-63

Учредитель 
Департамент внутренней политики 

Ямало-Ненецкого автономного округа
(629008, ЯНАО, г.Салехард, пр-кт Молодёжи, 

д.9, каб.708)

Газета зарегистрирована
Управлением федеральной службы по надзору 
в сфере связи, информационных технологий 
и массовых коммуникаций по Тюменской 

области, ХМАО-Югре и ЯНАО
19 апреля 2012 года

Регистрационный ПИ № ТУ72-00558

Главный редактор
Яковлева 
Аллина 

Кирилловна

Тираж 1340 Заказ 0303      
Подписные индексы: 

на год – ПА700, на полугодие – ПР561

№ 10 (1209)
Газета вышла в свет 9 марта 2024г.
Подписано в печать 7 марта 2024г.

по графику: 16.00
фактически: 16.00

Газета выходит по субботам

Цена годовой подписки 88 руб., 
в розницу не распространяется

Е-mail: 
luh.avt@yamal-media.ru

Генеральный 
директор 

АНО «Ямал-Медиа» 
Зулинова 

Марья Андреевна

 Ай няврэмиет рут ясhа утаlтаl  

Там таlан оlаh пуш садикан рупит-
ты воспитателят кутан касапса верса. 
Касты хара няl хоят ёхтыlыйс. Lув 
кутэlан Мужи вош ханты нэhиев 
– Лариса Петровна Жаринова. Муй 
си касапсайн этаlтыйс, каматса 
ясаh ястас: «Ханты хоятат эlты 
ма утся усам. «Северные россыпи» 
lэсятам программаем пиlан ёхатсам. 
Там рупатаем пиlан хутхосьяh таl 
рупитlам. 
Олаh касапсайн ма эlтэм потарт-

сам, хоlся ёхатсам, хота па хоты 
рупитlам. Родительской собрание 
этаlтысам. Ванты, ханты ясаhан 
потарты хоятат антом усат. Сишан 
манэма мосас lувиlаl вана вохтыя 
па иса рут ясhат эlты потарты. Муя 

Няврэмат ханты 
ясhа утаlтаты ёх кассат

Ханты ясhев па ясhат иты 
утаlтаlэв 

Оlаh пуш симась касты та-
хайн Лариса Гавриловна Пандо 
(Тайшина) ус, Харсойм эlты 
ёхтыlыйс. Ясhаl эlты: «Ма 
Харсойман оlаh класс эlты 
па уншак няврэмат ханты 

ясhа утаlтаllам. 
С им а с ь  т а х а й н 
оlаh пуш. Куртэ-
ван ханты няврэ-
мат уllат, хой русь 
ясаh урока яhхlат, 
хой рут ясаh урока. 
Там пуш няврэмат 
ханты ясаhан ант 
потартlат. Йи клас-
сан, мосаh йи-кат 

рут ясhат мосlат, муя 
потарты мосаl, муя ай 
няврэмат утаlтаты. 

Там йисан хоя-
тат хоl русь ясhа 
питсат. Ханты 
ясhенан ки ант 
потарlан, ханты йис 

верlан эlты ищипа нумты 
мосаl. Ашкуlайн утаlтыты 
няврэмата , ун 

хоятата уlапсаев, 
щирlув-пищlув, яс- 
hев шавиты па еllы 
туты мосаl. Щит 
эlты тата потарт-
сув. 
Кимет хатаlан йи 

пормас эlты урок 
верты мосас, муй 
сирн методически 
няврэмlана си ёнтто-
тэн туlэн. Ма акань 
усам. Акань эlты еша ястасам, хоты 
няврэмат пиlан ма ёнтlам, муй сит 
эlты па муй ясhат уятlат. 
Муй хорпи тахая ки этlам, ёlта 

ки хасьlув, иси ям вер. Ёхтыlысув, 
утаlтысув, вантсув. Муй ма тата 
вантсам, хуlсам, еllы рупатаеман 
манаl». 

Альбина Тырлина ханшам потар 

няврэм яма потартаl, няllэм 
– хуllат, хасям отlаl ант 
потартlат. Ясhев па ясhат иты 
утаlтаlэв. 
Тата па куртат эlты ёх-

там хоятат пиlан рупитсув, 
вантсам, хоты lув урокат 
lэсятсат, муй хорпи проектат, 
мастер-классат 
э т а l т ы с а т . 
Тата ар яlап 
от хуlсам, 
р у п а т а ем а 
вантам уро-
ка т эlты 
элементат 
вуlам».  

Утаlтаты ёх верат

